
Müstəqil məhkəmə 
hakimiyyətinin formalaşdırılması, 
ədalət mühakiməsinin şəffaf, de-
mokratik, obyektiv şəraitdə həyata 
keçirilməsi, bu zaman insan və 
vətəndaş hüquq və azadlıqlarının 
maksimum səviyyədə qorunması 
baxımından hakimlər korpusunun 
sağlamlaşdırılması məsələləri ötən 
dövrdə ölkəmizdə xüsusi diqqət 
mərkəzində olmuşdur. Xatırlat-
maq yerinə düşər ki, müstəqillik 
illərində yeni dövrün tələblərinə 
cavab verən üçpilləli məhkəmə 
sisteminin yaradılması, məhkəmə 
orqanlarının müstəqillıyinin təmin 
edilməsi üçün hakimlərin şəffaf 
və demokratik yolla– test üsu-
lu ilə seçilməsinin əsası hələ 
2000-ci ildə ümummilli lider 
Heydər Əliyevin siyasi iradəsi 
ilə qoyulmuşdur. Məhz həmin 
il hakimliyə namizədlərin şəffaf 
prosedur əsasında, beynəlxalq 
tələblərə uyğun seçilməsi 
məqsədilə test üsulu ilə imtahanın 
və şifahi müsabiqənin keçirilməsi 
təmin edilmiş, hakim korpusu 
yenilənmişdir. 

Bu islahatları son 16 ildə 
inamla davam etdirən Azərbaycan 
Prezidenti cənab İlham Əliyevin 
rəhbərliyi ilə məhkəmə sisteminin 
daha da müasirləşdirilərək Avropa 
standartlarına tam uyğunlaşdırıl-
ması işi davam etdirilir. 2004-cü 
ildən başlayaraq, Azərbaycan–
Avropa Şurası birgə işçi qrup-
ları yaradılaraq onun tərkibinə 
nüfuzlu beynəlxalq ekspertlər daxil 
edilmiş, çoxşaxəli fəaliyyət planı 
hazırlanıb həyata keçirilmişdir. 
Görülmüş tədbirlər nəticəsində 
“Məhkəmələr və hakimlər haq-
qında” qanun əsaslı şəkildə 
yenilənmiş, “Məhkəmə-Hüquq 
Şurası haqqında” yeni qanun, 
Hakimlərin Seçki Komitəsi haqqın-
da Əsasnamə, Hakim vəzifələrinə 
namizədlərin seçimi Qaydaları, 
Hakimlərin Etik Davranış Kodek-
si, eləcə də məhkəmələrdə işin 
şəffaf təşkili ilə bağlı digər mühüm 
sənədlər qəbul olunmuşdur və 
ardıcıl və uğurla tətbiq olunmaq-
dadır.

Məhkəmələrin iş yükünün 
azaldılması, işlərə vaxtında 
nəzərdə tutulmuş qaydada və 
vaxtda baxılması məqsədilə 
məhkəmələrdə hakimlərin sayının 
artırılması da diqqət mərkəzində 
olmuşdur. Son 15 ildə hakimlərin 
sayı 2 dəfə, məhkəmə işçilərinin 

sayı 75 faiz artırılmış, hər bir 
hakimə köməkçi ayrılmışdır. Res-
publika üzrə hakimlərin sayının 
600 nəfər müəyyən olunması 
ədalət mühakiməsinin keyfiyyətini 
daha da yüksəldilməsinə xidmət 
etmişdir. Bundan başqa, son 
illər hakimlərin müddətsiz– 
son yaş həddinədək təyinatı, 

fəaliyyətlərinin qiymətləndirilməsi 
və intizam məsuliyyətinə cəlb 
edilməsinin demokratik əsasları 
təsbit olunmuşdur. 

Məhkəmə-Hüquq Şurası-
nın rəhbəri, ədliyyə naziri Fikrət 
Məmmədovun yüksək təşkilatçılığı 
ilə hakimlərin fəaliyyətinin 
qiymətləndirilməsinin daha şəffaf, 
obyektiv, çevik mexanizmlərinin 
müəyyənləşdirilməsi ədalət 
mühakiməsinin səmərəliliyini 
və keyfiyyətini artırmışdır. 
Ədalətli qiymətləndirmələr, 
təyinatlar nəticəsində cəmiyyətin 
məhkəmələrə olan inamı 
möhkəmlənmiş, ölkəmizin 
beynəlxalq imici yüksəmişdir. 
Qürurverici haldır ki, Avropa 
Şurasının Ədalət mühakiməsinin 
səmərəliliyi üzrə Komissiyası 
(CEPEJ) Azərbaycanda hakimlərin 
seçimi prosesini bilavasitə 
izləməklə ölkəmizin təcrübəsini 
digər Avropa dövlətlərinə örnək 
kimi göstərmişdir. 

Regionların sosial-iqtisadi 
inkişafına xidmət edən tədbirlərin 
genişləndirilməsi ilə paralel 
bölgələrdə yaşayan əhalinin 
məhkəmələrə müraciət imkanları-
nın genişləndirilməsi və səmərəli 

məhkəmə müdafiəsi mexanizmləri 
də təmin edilmişdir. Ümumilikdə, 
son 10 il ərzində ölkəmizdə 
20-dək yeni regional məhkəmələr, 
o cümlədən apelyasiya, ağır 
cinayətlər, inzibati-iqtisadi və hərbi 
məhkəmələr fəaliyyətə başlamışdır. 

Məhkəmələrin fəaliyyətində 
müasir informasiya texnologiyala-

rının geniş tətbiqi də aparılan isla-
hatların mühüm istiqamətlərindən 
birini təşkil edir. Vətəndaşların 
məhkəmələrə müraciətlərinin 
sadələşdirilməsi, elektron 
xidmətlərin təşkili məqsədilə bütün 
məhkəmələri əhatə edən vahid 
internet portalı yaradılmışdır. Bun-
dan əlavə, “Elektron Məhkəmə” 
İnformasiya Sisteminin tətbiqi 
də məhkəmələrin iş rejiminin 
müasirləşdirilməsi baxımından son 
dərəcə əhəmiyyətli olmuşdur. 

Son dövrdə Prezident İlham 
Əliyevin xüsusi diqqət və qayğısı 
ilə məhkəmələrin yeni bina və in-
ventarla təmini, onların iş şəraitinin 
yaxşılaşdırılması istiqamətində də 
mühüm addımlar atılmışdır. 

Dünya Bankının dəstəyi 
ilə Ədliyyə Nazirliyinin uğurla 
həyata keçirdiyi “Ədliyyə sis-
teminin müasirləşdirilməsi” 
layihəsi çərçivəsində son 10 
ildə Bakı şəhərinin Yasamal, 
Sabunçu, Nərimanov məhkəmə 
komplekslərinin, eləcə də Şəki, 
Gəncə, Oğuz, Gədəbəy, Quba 
və İmişli rayon məhkəmələrinin 
yeni binaları istifadəyə verilmişdir. 
Bunun nəticəsi kimi, Dünya Bankı 
Azərbaycanda ədliyyə sahəsindəki 
bu yeniliyi ən uğurlu layihələrindən 
biri kimi qiymətləndirmiş və 
“Vətəndaşlara yüksək səviyyəli 
xidmətlərin göstərilməsi məqsədilə 
müasir infrastrukturun yaradılma-

sı” nominasiyasının qalibi elan 
etmişdir. 

Həyata keçirilən məhkəmə-
hüquq islahatlarının önəmli tərkib 
hissəsi olaraq son illər cəza 
siyasətinin humanistləşdirilməsi 
məsələsi də diqqət mərkəzindədir. 
Dövlət başçısının 10 fevral 
2017-ci il tarixli sərəncamı 
əsasında Ədliyyə Nazirliyinin 
tərkibində Probasiya Xidmətinin 
yaradılması bu baxımdan son 
dərəcə əhəmiyyətli olmuş-
dur. Sərəncamdan irəli gələn 
vəzifələrin icrası məqsədilə ötən 
dövrdə Ədliyyə Nazirliyi komp-
leks tədbirlər gerçəkləşdirmiş, 
o cümlədən aidiyyəti qurumlar-
la birgə işçi qrupu yaradılaraq 

beynəlxalq təcrübə öyrənilməklə, 
bu sahədə qanunvericilik və 
məhkəmə-istintaq təcrübəsi təhlil 
olunmuşdur. Bundan əlavə, cəza 
siyasətinin humanistləşdirilməsi, 
elektron nəzarət vasitələrinin 
tətbiqi ilə bağlı Cinayət və İnzibati 
Xətalar məcəllələrinə mühüm 
dəyişikliklər edilmiş, Cinayət-
Prosessual və Cəzaların İcrası 
məcəllələrinə dəyişikliklərlə 
bağlı qanun layihələri hazır-
lanmışdır. Cinayət Məcəlləsinə 
300-dək dəyişiklik edilmiş, 
müvafiq maddələrdə azadlıq-
dan məhrumetmə ilə yanaşı, 
yüksək məbləğlərdə cərimə 
cəzası da tətbiq olunmuş, cinayət 

tərkiblərinin məcəllədən çıxarılma-
sı yolu ilə bəzi əməllər dekriminal-
laşdırılmışdır.

Ölkənin davamlı tərəqqisinin 
təmin edilməsi, islahatların 
sürətləndirilməsi məqsədilə 
həyata keçirilən kompleks tədbirlər 
Azərbaycan Respublikası Prezi-
dentinin 3 aprel 2019-cu il tarixli 
“Məhkəmə-hüquq sistemində 
islahatların dərinləşdirilməsi 
haqqında” fərmanının imzalan-
masını da şərtləndirmişdir. Bu 
fərman məhkəmə-hüquq sistemi-
nin inkişafında yeni mərhələnin 
başlanmasının və məhkəmə-
hüquq islahatlarının davamlılığının 
real göstəricisi olmaqla, müvafiq 
“strateji yol xəritəsi” rolunu oynayır. 

Həmin sənədin başlıca məqsədi 
müasir dövrün tələblərinə cavab 
verən və cəmiyyətdə yüksək nüfuz 
qazanan ədalət mühakiməsinin 
formalaşdırılması prosesinin 
sürətləndirilməsidir. 

Fərmanla Azərbaycan Res-
publikasının bütün məhkəmə 
sədrlərinə və hakimlərinə 
məhkəmə hakimiyyətinin 
nüfuzunun artırılması və 
cəmiyyətdə məhkəmələrə eti-
madın möhkəmlənməsi üçün 
fəaliyyətlərində ədalət, qanun-
çuluq, qərəzsizlik, aşkarlıq, 
hər kəsin qanun və məhkəmə 
qarşısında bərabərliyi və ədalət 
mühakiməsinin digər mühüm 

prinsiplərinə dönmədən riayət 
etmək tövsiyə olunmuşdur. Eləcə 
də Azərbaycan Respublikası Ali 
Məhkəməsinə, Baş Prokurorlu-
ğa və Ədliyyə Nazirliyinə cəza 
siyasətinin humanistləşdirilməsi 
və cinayətlərin dekriminallaş-
dırılması üzrə tədbirləri davam 
etdirmək məqsədilə müvafiq 
qanun layihələrini hazırlamaq 
tapşırılmışdır. Sahibkarların 
məhkəməyə müraciət imkanlarının 
asanlaşdırılması, meydana çıxan 
mübahisələrə dərin hüquqi bilik və 
təcrübəsi olan hakimlərin baxma-
sının təmin edilməsi məqsədilə ix-
tisaslaşmış yeni məhkəmənin ya-
radılması da qeyd edilən fərmanın 
əhəmiyyətini artırır. Qarşıya qoyul-
muş vəzifələrin reallaşdırılması, 
şübhəsiz, hakimlərin fəaliyyətinin 
səmərəliliyini və keyfiyyətini təmin 
edəcək, cəmiyyətdə məhkəmələrə 
etimadı daha da gücləndirəcəkdir.

Ölkə Prezidentinin 19 iyul 
2019-cu il tarixli sərəncamı 
ilə mövcud inzibati-iqtisadi 
məhkəmələr ləğv edilməklə Nax-
çıvan Muxtar Respublikasında, 
Bakı, Gəncə, Sumqayıt, Şirvan 
və Şəkidə yeni Kommersiya 
və ayrıca İnzibati məhkəmələr 

yaradılmışdır. 2020-ci ilin yanvar 
ayının 1-dən fəaliyyətə baş-
layacaq həmin məhkəmələrin 
müvafiq bina, avadanlıq, digər 
təşkilati-texniki vasitələrlə təmin 
edilməsi, məhkəmə aparatlarının 
formalaşdırılması üzrə tədbirlər 
görülür. Yeni məhkəmələrin yara-
dılması, şübhəsiz, Azərbaycanın 
sosial-iqtisadi inkişafında mühüm 
rolu olan iş adamlarının qanu-
ni mənafelərinin ixtisaslaşmış 
məhkəmələrdə daha etibarlı 
müdafiəsinə təminat yaradacaq, 
ümumən, biznes mühitinin liberal-
laşmasını təmin edəcəkdir. 

Xatırladaq ki, Azərbaycan 
Respublikasının məhkəmə 

sisteminə daxil olan məhkəmələr 
üzrə hakimlərinin sayının 200 
nəfər artırılması hakimlərin iş 
yükünün azalmasına, məhkəmə 
qərarlarının, bütövlükdə, ədalət 
mühakiməsinin keyfiyyətinin 
yüksəlməsinə müsbət təsirini 
göstərəcəkdir. Artıq həmin ştatla-
rın məhkəmələr, o cümlədən yeni 
yaradılmış kommersiya və inzibati 
məhkəmələr üzrə bölüşdürülməsi 
ilə bağlı müvafiq qərar qəbul olun-
muşdur. 

Bütün bunlar bir daha 
təsdiqləyir ki, bu günlərdə ya-
ranmasının 101-ci ildönümünü 
qeyd edən Azərbaycanın ədliyyə 
və məhkəmə orqanları davamlı 
müasirləşmə və inkişaf yolun-
dadır. Yeni dövrün tələblərinə 
müvafiq olaraq ölkəmizdə ar-
dıcıl və sistemli şəkildə həyata 
keçirilən islahatlar milli ədliyyə 
sistemi və məhkəmə orqanları-
nın fəaliyyətində də əsaslı dönüş 
yaradır, onların dövlətin hüquq 
sistemindəki layiqli mövqeyini 
təmin edir. 

Abbas RZAYEV,  
Binəqədi Rayon 

Məhkəməsinin hakimi

Azərbaycan dövlətçiliyinin 
inkişaf tarixində də yeni mərhələ 
kimi qalan bu dövrdə ədliyyə or-
qanlarının sabit fəaliyyəti təmin 
edilmiş və onun gələcək inkişafı, 
milli kadrların yetişməsi üçün 
əlverişli zəmin yaranmışdır. 
Ədliyyə Nazirliyinin mühüm bir 
qurum olaraq müstəqil hüquq 
siyasətinin formalaşmasında iş-
tirakı isə, əlbəttə, Azərbaycanın 
XX əsrin sonunda yenidən 
müstəqillik qazanmasından 
və xüsusilə, ümummilli lider 
Heydər Əliyevin 1993-cü ildə 
hakimiyyətə qayıdışından sonra 
başlamışdır. 

Xatırladım ki, 1991-ci ildə 
Azərbaycanın müstəqilliyi 
elan olunduqdan sonrakı ilk 
illərdə müstəqil dövlətçiliyin 
normativ-hüquqi aktlarının 
qəbul edilməsi prosesi çox ləng 
gedirdi. Yaxın tarix də aydın 
göstərir ki, 1993-cü ilin birinci 
yarısına qədər müasir müstəqil 
dövlətin hüquqi bazasının 
formalaşdırılması istiqamətində 
elə bir ciddi addım atılmamış-
dı. Qeyd etdiyimiz bu dövrdə 
müstəqil Azərbaycanın əsas 
hüquqi sənədi olan Azərbaycan 
Respublikasının Konstitutsiya-
sı barədə belə, ümumiyyətlə, 
söhbət getmirdi. 

Lakin 1993-cü ildə, ilk 
növbədə, xalqını, ölkəsini, 
müstəqil Azərbaycan 
dövlətçiliyini xilas etmək mis-
siyası ilə hakimiyyətə qayıdan 
ümummilli lider Heydər Əliyev 
qısa bir zamanda qarşıda duran 
vəzifələri böyük siyasi ustalıqla 
yoluna qoyaraq dünyəvi dəyərlər 
əsasında müstəqil dövlət 
quruculuğuna başladı. Bu işlər 
və həyata keçirilən vəzifələr 
sırasında 1995-ci il noyabrın 
12-də referendum–ümüm-
xalq səsverməsi ilə müstəqil 
Azərbaycanın ilk konstitusiyası-
nın qəbul edilməsi gələcək hüqu-

qi islahatlar üçün çox mühüm bir 
bazisə çevrildi. Ümummilli lider 
bu hadisənin mahiyyətini açıqla-
yaraq demişdir: “Yeni Konstitu-
siya Azərbaycanda demokratik, 
hüquqi dövlətin qurulması, de-
mokratik vətəndaş cəmiyyətinin 
yaranması üçün əsaslar yaratmış, 
bütün təminatları vermişdir. Bi-
zim borcumuz bu təlimatlardan, 
Konstitusiyanın bizə verdiyi 
qanuni əsaslardan səmərəli 
istifadə etmək və ölkəmizdə 
hüquqi, demokratik dövlət ya-
ratmaq, vətəndaşların, insanların 
hüquqlarının qorunmasını təmin 
etməkdən ibarətdir”.

Hüquqi islahatlar 
dövlətçiliyin formalaşmasının 
bir çox mühüm istiqamətlərinin, 
vətəndaş cəmiyyətinin tamamilə 
inkişaf etməsinin təmin olun-
masını nəzərdə tutduğu üçün 
ümummilli lider Heydər 
Əliyev bu sahəni xüsusilə 
diqqətdə saxlayır və islahatların 
mərhələli şəkildə, ləngimədən 
həyata keçirilməsinə çalışırdı. 
Ulu öndər hüquqi islahatların 
qarşısında duran vəzifələrin 
mahiyyətini – ölkədə qanunların 
aliliyinə əsaslanan möhkəm və 
etibarlı birgəyaşayış qayda-
larının və sabitliyin bərqərar 
olunması ilə bağlı olan çoxşaxəli 
mürəkkəb problemlər oldu-
ğunu bilirdi. Bu problemlərin 
həlli isə insan hüquqları 

uğrunda çoxəsrlik mübarizədə 
əldə olunan dünya hüquq 
mədəniyyətinin əsas mənbəyinə 
gedib çıxmağı tələb edirdi.

Demokratik, hüquqi və 
dünyəvi dövlət quruculuğu 
vəzifələrinin davamlı şəkildə 
həyata keçirilməsi məqsədilə 
1996-cı il fevralın 21-də 
ümummilli liderin qərarı ilə 
yaradılmış Hüquqi İslahatlar 
Komissiyası da üzərinə düşən 
vəzifələri uğurla həll etmiş-
dir. Komissiyanın beynəlxalq 

ekspertlərin iştirakı ilə Avropa 
standartlarına uyğun hazırladığı 
Cinayət, Cinayət-Prosesual və 
Mülki Prosesual məcəllələrin, 
“Prokurorluq haqqında”, 
“Vəkillər və vəkillik fəaliyyəti 
haqqında”, “Polis haqqında”, 
“Əməliyyat-axtarış fəaliyyəti 
haqqında”, “Notariat haqqın-
da”, “Bələdiyyələrin statusu 
haqqında” və bir çox digər 
qanun layihələrinin Milli Məclis 
tərəfindən qəbul edilməsi ilə 
milli qanunvericilik sistemi-
miz köklü şəkildə yeniləşdi və 
müasirləşdi. 

Ulu öndər yaxşı bilirdi ki, 
dövlətin gücü heç də “güc struk-
turlarının” sayı və səlahiyyətləri 
ilə ölçülmür. Əsl həqiqətdə 
sabit dövlət, hər şeydən əvvəl 
qanunların aliliyinin əsaslı 
şəkildə qalib gəldiyi ölkədə ola 
bilər. Ona görə də qısa müddət 
ərzində ümummilli liderimiz 
Heydər Əliyevin təşəbbüsü və 
rəhbərliyi ilə həyata keçiril-
miş məhkəmə-hüquq islahatı 
nəticəsində Azərbaycanda bütün 
hüquqi təsisatların fəaliyyətini 
tənzimləyən yeni mütərəqqi 
qanunlar, məcəllələr, qanunve-
ricilik aktları qəbul edilməyə 
başlandı.

Dövlətçilik tarixi əsrlərlə 
ölçülən ölkələrin təcrübəsi 
göstərir ki, hüquqi dövlətin 

qurulması möhkəm ədliyyə sis-
teminin formalaşdırılması ilə sıx 
bağlıdır. Əsas vəzifəsi dövlətin 
hüquq siyasətini formalaşdırmaq 
və həyata keçirməkdən ibarət 
olan Azərbaycan Respublikası-
nın Ədliyyə Nazirliyi ölkəmizdə 
açıq və təhlükəsiz cəmiyyətin 
yaradılmasında mühüm rol 
oynayan bir dövlət təsisatına 
çevrildi. 

Ümummilli lider Heydər 
Əliyevin ədliyyə orqanları-
na göstərdiyi diqqət və qayğı 

sonrakı mərhələdə Prezident 
İlham Əliyev tərəfindən də da-
vam etdirildi. Dövlət başçısının 
bu sahəyə xüsusi önəm verməsi, 
həm də ondan irəli gəlir ki, son 
illər qəbul edilmiş qanunverici-
lik aktları ilə ədliyyə orqanları-
nın fəaliyyət istiqamətləri xeyli 
genişləndirilərək, bu qurumun 
üzərinə yeni vəzifələr qoyul-
muşdur. Məhz bu, əsas tutu-
laraq, Prezident İlham Əliyev 
tərəfindən hələ 2006-cı il aprelin 
18-də nazirliyin normativ-hü-
quqi bazasını təkmilləşdirmək 
məqsədilə “Azərbaycan 
Respublikası Ədliyyə Nazirliyi 
haqqında Əsasnamə” təsdiq 
olundu. Nazirliyin yeni fəaliyyət 
istiqamətlərini, hüquq və 
vəzifələrini əks etdirən və bütün 
ədliyyə sistemi üçün müstəsna 
əhəmiyyətə malik olan bu 
sənəd Azərbaycan ədliyyəsinin 
qanunvericilik bazasının sürətli 
inkişafına böyük təkan verdi. 

Hazırda möhkəm dövlət 
hakimiyyətinin əsas şərtlərindən 
biri vahid hüquqi məkanın 
formalaşdırılmasıdır. Başqa 
sözlə, bu, dövlətin ərazisi 
çərçivəsində hüquqi qüvvəsi 
nəzərə alınmaqla tətbiq edilən 
və bir-birinə uyğun bütün hüquq 
normalarının məcmusudur. 
Vahid hüquq məkanının təmin 
ediməsi kimi mühüm vəzifənin 

həyata keçirilməsi isə əsasən 
Ədliyyə Nazirliyinin üzərinə 
düşür. Bu, təsadüfi deyil. Çünki 
nazirlik qanun, fərman və digər 
sənədlərin layihələrinə rəy 
verir, qanunvericilik aktlarının 
layihələrini hazırlayır, mərkəzi 
icra hakimiyyəti və digər 
orqanların normativ-hüquqi və 
normativ xarakterli aktlarının 
ekspertizasını keçirir. 

Dövlətin əsas təsisatlarından 
biri kimi, Ədliyyə Nazir-
liyinin fəaliyyətinin daim 

təkmilləşdirilməsinin bariz bir 
nümunəsi də 17 avqust 2006-cı 
ildə “Ədliyyə orqanlarının 
inkişafı haqqında” Fərmanın im-
zalanması, “Ədliyyə orqanların-
da qulluq keçmə haqqında” yeni 
Qanunun, habelə Azərbaycan 
ədliyyəsinin inkişafına dair 
ayrıca Dövlət Proqramının qəbul 
edilməsidir. 

Bütün bunlarla yanaşı, nazir-
liyin fəaliyyətinin yeni dövrün 
tələbləri səviyyəsində təşkili 
məqsədilə bir sıra yeni idarələr 
də yaradılmışdır. “Ədliyyə 
orqanlarının inkişafı haqqında” 
Fərman əsasında bölgələrdə 
regional ədliyyə şöbələrinin 
idarələrinin və rayon (şəhər) 
qeydiyyat şöbələrinin yaradılma-
sı əhalinin bu orqanlara müraciət 
imkanlarını asanlaşdırmış, 
habelə regionların sosial-iqti-
sadi inkişafına, xüsusilə yerli 
bölgələrdə hüquqşünasların işlə 
təmin olunmasına müsbət təsir 
göstərmişdir.

Ədliyyə strukturlarında 
həyata keçirilən islahatlardan 
bəhs edərkən, kadr seçimindəki 
şəffaflığı da xüsusi qeyd etmək 
lazımdır. Kadrlarla aparılan işin 
mühüm hissəsi kimi işçilərin 
peşəkarlıq səviyyəsinin yoxlanıl-
ması və qiymətləndirilməsi, on-
ların tutduqları vəzifələrə uyğun-
luğunun müəyyənləşdirilməsi 

üçün keçirilən attestasiyalar 
ədliyyə əməkdaşlarının 
məsuliyyətinin artırımasında çox 
böyük rol oynayır. 

Nazirlik tərəfindən 
ədliyyə orqanlarında aparılan 
məqsədyönlü və mühüm islahat-
lar sırasında idarəçilikdə müasir 
informasiya-kommunikasiya 
texnologiyalarının geniş tətbiq 
olunmasına, əhaliyə yeni elekt-
ron xidmətlərin göstərilməsinə 
xüsusi önəm verilir. Azərbaycan 
Prezidentinin İKT sektorunun 

inkişafı çərçivəsində dövlət or-
qanlarında elektron xidmətlərin 
göstərilməsinə dair fərmanına 
uyğun olaraq hazırda ədliyyənin 
bütün sahələrində elektron 
xidmətlərin, müasir texnologiya-
ların və innovasiyaların tətbiqinə 
xüsusi diqqət yetirilir. Məsələn, 
səyyar xidmətlərə tələbatın art-
ması ilə əlaqədar xüsusi “Elekt-
ron notariat çantası” hazırlanıb. 
Elektron notariat informasiya 
sisteminə birbaşa çıxışı olan bu 
çanta vasitəsilə istənilən yerdə 
hər hansı notariat hərəkətini 
aparmaq və sənədləri çap edib, 
təqdim etmək mümkündür. 

Bu gün yalnız Azərbaycanda 
mövcud olan elektron ədliyyə 
köşkləri barədə xüsusi danış-
maq olar. Video-əlaqə vasitəsilə 
24 saat ərzində notariat 
xidmətlərinin göstərilməsinə 
və müvafiq sənədlərin əldə 
edilməsinə imkan verən belə 
köşklər artıq Heydər Əliyev adı-
na Beynəlxalq Hava Limanında 
quraşdırılaraq istifadəyə verilib. 
Sərhəd-keçid məntəqələrində, 
hava və dəniz limanlarında, 
dəmir yolu vağzallarında 
quraşdırılması nəzərdə tutulan 
bu cür köşklər vasitəsilə təxirə 
salınmayan hallarda məsafədən 
notariat hərəkətləri aparmaq 
mümkün olacaq. Növbəti yenilik 
isə Azərbaycanın məhsulu olan 

mobil notariat qovluğudur. 
Müvafiq proqramı telefona 
yükləməklə vətəndaşın elekt-
ron notariat kabineti yaradılır 
və notariat fəaliyyəti ilə bağlı 
bütün məlumatların yüklənməsi 
reallaşdırılır. 

Bu sıradan olan yeniliklərdən 
“Vətəndaşlıq vəziyyəti akt-
ları”, “Elektron notariat” 
avtomatlaşdırılmış qeydiyyat 
informasiya sistemlərini də 
göstərmək olar. Xeyli müddət 
əvvəl istifadəyə verilmiş 

notariat kontorlarının ofislərini 
vahid şəbəkədə birləşdirən 
“Elektron notariat” informasiya 
sistemi notariat hərəkətlərinin 
rəsmiləşdirilməsini xeyli 
sadələşdirmişdir.

Bütün bunlarla yanaşı, 
ötən müddət ərzində Ədliyyə 
Nazirliyi ölkə vətəndaşları və 
Azərbaycan Respublikasında 
daimi yaşayan əcnəbilər, habelə 
vətəndaşlığı olmayan şəxslər 
barəsində dövlət informasiya 
ehtiyatının formalaşdırılması 
məqsədi ilə Əhalinin Dövlət 
Reyestrini tam formalaşdırmış-
dır. BMT-nin İnkişaf Proqramı 
ilə birgə həyata keçirilmiş layihə 
çərçivəsində “Əhalinin Dövlət 
Reyestri” avtomatlaşdırılmış 
qeydiyyat informasiya sistemi 
yaradılmış və 75 il ərzində 
vətəndaşlıq vəziyyətini müəyyən 
edən 17 milyondan çox akt qey-
di 6 il çəkən nəhəng iş sayəsində 
elektron formata keçirilmişdir.

Ədliyyə Nazirliyinin 
rəhbərliyi tərəfindən rayon 
(şəhər) qeydiyyat şöbələrinin 
fəaliyyətinin daha da 
təkmilləşdirilməsinə, işin 
müasir tələblər səviyyəsində 
təşkilinə daim xüsusi diqqət 
yetirilir, maddi-texniki baza 
yaxşılaşdırılır, infrastruktur 
müasirləşdirilir. Təsadüfi deyil 
ki, son illər respublikamızın 

müxtəlif bölgələrində qey-
diyyat şöbələrinin binaları-
nın əsaslı təmir olunması, 
müasirləşdirilməsi, həmçinin 
yeni ədliyyə binalarında 
qeydiyyat şöbələri üçün zəruri 
infrastrukturun yaradılması işin 
səmərəliliyinin artırılmasına, 
vətəndaşlara daha keyfiyyətli 
hüquqi yardımın göstərilməsinə 
xidmət etmişdir.

Onu da qeyd edək ki, akt 
qeydlərinin hazırda işlənilən 
nümunələrinin əvəzinə on-
ların optik oxunmasına və 
məlumatların elektron şəbəkə 
vasitəsilə ötürülməsinə imkan 
verən yeni formaları və müvafiq 
proqram təminatı tərtib olunmuş-
dur. Eyni zamanda, doğumun 
qeydiyyatının bilavasitə tibb 
müəssisələrində səyyar qaydada 
aparılması, nikahın təntənəli 
qeydiyyatı təşkil olunmuş, qey-
diyyat prosedurunu asanlaşdıran, 
eləcə də Azərbaycan adları, 
onların mənası və izahı və s. 
barədə informasiya almaq üçün 
geniş axtarış sisteminə malik 
elektron xidmətlər istifadəyə 
verilmişdir. 

Əlbəttə, hüquqi dövlətin 
mahiyyəti və məqsədi sadəcə 
hüquqların aliliyi, onların 
reallaşdırılması üçün müvafiq 
mexanizmlərin varlığı yox, 
həqiqətdə insanın bu dövlətin 
və bütün cəmiyyətin diqqət 
mərkəzində olmasıdır. Bu gün 
Prezident İlham Əliyevin də 
dövlət strukturları, burada 
çalışan məmurlar qarşısında 
qoyduğu əsas tələblərdən 
biri Azərbaycan vətəndaşına 
vicdanla, məsuliyyətlə xidmət 
etməkdir. Aparılan islahatlar 
sayəsində daim yeniləşən 
ədliyyə sistemində qazanılan 
nailiyyətlər onu göstərir ki, 
hazırda Azərbaycan vətəndaşı 
bütün dövlət təsisatları kimi, 
Ədliyyə Nazirliyinin də 
diqqət mərkəzindədir. Çünki 
öz tarixinin 101-ci ilini qeyd 
etməyə hazırlaşan Azərbaycan 
ədliyyəsinin əməkdaşları ölkədə 
insan hüquq və azadlıqlarının 
etibarlı təmin olunmasında, 
demokratik hüquqi dövlət 
quruculuğunun daha da 
mükəmməlləşməsi işində 
üzərlərinə düşən vəzifələri 
dərindən dərk edir və buna 
səfərbər olurlar. 

Firuzə NƏBIYEVA, 
Nəsimi Rayon Qeydiyyat 
Şöbəsinin rəisi vəzifəsini 

icra edən

Məhkəmə-hüquq islahatları məhkəmə 
sisteminin fəaliyyətini yaxşılaşdırır

Müstəqil respublikamızın son illərdə bütün sahələrdə dinamik inkişaf 
etməsi, habelə insan hüquq və azadlıqları sahəsində ixtisaslaşmış 
nüfuzlu beynəlxalq təşkilatlarla əməkdaşlığının genişlənməsi 
məhkəmə-hüquq islahatlarının da keyfiyyətcə yeni mərhələdə davam 

etdirilməsinə etibarlı zəmin yaratmışdır. Məhkəmələrin insan və vətəndaş hüquq və 
azadlıqlarının yüksək səviyyədə qorunduğu, ədalət mühakiməsinin qanunamüvafiq 
şəkildə həyata keçirildiyi instansiyaya çevrilməsi, cəmiyyətdə yüksək etimad 
qazanması bu sahədə beynəlxalq təcrübənin tətbiqini şərtləndirmişdir. 

Ədliyyədə islahatlar vətəndaşların 
hüquqlarının yüksək təminatına xidmət edir

Azərbaycan ədliyyəsinin keçdiyi bir əsrlik ta-
rixin ən mühüm məqamları ümummilli lider 
Heydər Əliyevin adı ilə bağlıdır. Öz tarixini 
Azərbaycan Xalq Cümhuriyyəti dövründən 

başlayan Ədliyyə Nazirliyi 23 ay sonra onun süqutu 
ilə ömrünü başa vurmuş və yerinə Xalq Ədliyyə Ko-
missarlığı yaranmışdır. Lakin bu da son olmamış, 
ümumilikdə, 1970-ci ilə qədər Ədliyyə Nazirliyi üç 
dəfə ləğv edilmişdir. Məhz dövrünün görkəmli dövlət 
xadimi Heydər Əliyevin hakimiyyətə gəlişindən sonra 
1970-ci il oktyabrın 27-də Azərbaycan SSR Ali Soveti-
nin qərarı ilə Ədliyyə Nazirliyi yenidən təsis edilmiş və 
milli ədliyyə tariximizin yeni mərhələsi başlanmışdır. 

21 noyabr 2019-cu il, cümə axşamı6


